
D 
eixamos atrás a praia de Area 
por Augadoce continuando pola 
estrada de Alboyi e percorre-

mos a punta da Terra de Pedra que nos 
separa de Celeiro. Cruzamos polo centro 
urbano e porto de Celeiro. Seguimos o 
paseo marítimo que bordea a praia de 
Covas co grupo de formacións rochosas 
que separan as dúas zonas da praia, co-
ñecidas como os castelos de Covas, ro-
deando a nova urbanización “as sire-
nas”. Chegamos a punta Sacido, que 
resgarda unha pequena cala e cruzamos 
a estrada cara ao interior rodeando 
unha zona de monte. 

Retomamos o tramo á 
altura de Escourido 
cara a punta da Insua. 
Preto da enseada de 
San Xoan atópase o 
antigo cargadoiro e a 
continuación a peque-
na praia da Cuncha 
coa cova de San Xoan 
Lanuxe. O cargadoiro 

consistía nunhas instalacións para a recepción do mi-
neral de ferro que chegaba desde as minas da Silva-
rosa nas vagonetas do funicular, un sistema aéreo de 
5.570 metros de lonxitude que tiña un rendemento de 
transporte de 250 toneladas á hora. Este era o punto 
final de carga. Nestas instalacións estableceuse un 
almacén e lavadoiro para o mineral, que chegaba nas 
vagonetas e era cargado desde o peirao metálico en 
barco directamente. Os restos da estación de recep-
ción do funicular aínda se ven. O cargadoiro foi res-
taurado no ano 2009. Non se conserva o dique metáli-
co orixinal de carga, pero si os seus apoios e parte das 
infraestruturas industriais. 
Continuamos dirixíndonos cara á praia de Abrela. Tras 

atravesar a súa zona de piñeiral imos 
avanzando cara á punta de Val e 
tomando dirección cara á punta de 
Monte Queimado. Aquí vemos en 
primeiro termo os illotes de As Ga-
veiras. Atopamos aínda a cala pe-
dregosa de Pereira antes de que po-
damos chegar á praia de San Román 
ou Area Grande, xa no concello de O 
Vicedo. 
A Cruz de San Román, que se levan-
ta nun extremo da praia, lembra ás 
vítimas do naufraxio do balandro 
“Drácula” ao que un golpe de vento 

fixo envorcar fronte a esta costa en 1957. A cruz mide 
5 metros e é ben visible desde toda a zona. Outro dos 

atractivos de San Ro-
mán é que fronte ás 
penas chamadas Os 
Castelos, no lugar de 
Moutillóns, están a 
comezarse a estudar 
os restos dun asenta-
mento normando ou 
viquingo, o primeiro 
que se atopa en Gali-

cia, de estrutura moi distinta aos castros. 
Percorremos as pistas que bordean os cantís de O Vice-
do ata que a praia do Tixoso, preto da aldea Vilasuso, 
dános un pequeno respiro. Percorremos os cantís con-
tinuando por punta da Forcada, 
punta Penalleta, enseada de Cova 
do Pan, desde onde teremos unha 
vista inmellorable da illa Coelleira, 
o maior illote na ría de Viveiro, 
punta Carneiro, As Laxes, para che-
gar finalmente á praia de Xiloi, en-
tre as aldeas de Vilasuso e Baltar, a 
primeira da ría de O Vicedo. 

Comezo: Area (Viveiro) 
 

Remate: Xiloi (O Vicedo) 
 

Distancia lineal: 24 km. 
 

Duración aprox.: 7 horas 
 

Dificultade: Media 
 

Altura máxima: 157 m 
Altura mínima: 0 m 

Acumul.: �835 m / �835 m 

Próxima cita: 
 

29 Out a 1 Nov 
Parque Natural do Alvão 

TRANSCANTÁBRICA: VIVEIRO-O VICEDO 

www.carroucho.org 


